
Ilanngussaq 2, Oqaasertaliussat oqaasertaliussanullu nassuiaatit  

Ilanngussaq 2, AIS 2026-p aappassaaneerneqarneranut atatillugu oqaasertaliussanut 

oqaasertaliussallu nassuiaataannut AS: 

 

Naalakkersuisut – Suliassaqarfik 10 - 89 

Nr. 56 
Nr. 8 

Erseqqissarniarlugu, IT-kkut suliniutit sanaartornermik suliniutinit allanit allaanerusumik 

atorneqartarsinnaanerat, oqaasertaliussat naggataani ima allannertalerneqarpoq. Oqaasertaliussap nassuiaatai 

allanngortinneqanngillat: 

 

”IT-kkut suliniutinut kontonut pingaarnernut qulaani allassimasunut attuumassuteqartunut, suliniutip 

sanaartornerara akiata tamakkiisup 10 procentia tikillugu suliniummik aqutsinermut attuumassuteqartunik 

aningaasartuutinik atuisoqarsinnaavoq”. 

 

Ilinniartitaanermut, Kulturimut, Timersornermut Ilageeqarnermullu 

Naalakkersuisoq  – Suliassaqarfik 40 

Nr. 57 
Kontomut pingaarnermut 40.02.03 Aningaaserivinnit taarsigassarsiarititat aammalu 

aningaaseriviit taarsigassarsiarititaasa akilerneqartarneri 

Oqaasertaliussaq nr. 2 tulliuttoq maanna oqaasertaliussamut taartitut kontumut pingaarnermut uunga 

ivertinniarneqarput: 

 

”Nr. 2. 

Naalakkersuisut timmisartortartutut ilinniarnermut timmisartortartutut ilinniartunngornissaq siunertaralugu 

timmisartunik ingerlataqartunik isumaqatigiissuteqarsinnaanermut piginnaatinneqarput. 

 

Ukiumut timmisartortartutut ilinniartussat arfinillit tiguneqarsinnaapput. 

 

Timmisartortartutut ilinniartitaanermut aningaasartuutit ilinniartumut ataatsimut 960.000 kr. – 1.150.000  kr.-

t missaaniipput. Aningaasartuutit taakku affai tikillugit konto pingaarneq, 40.02.03 Aningaaserivinnit 

taarsigassarsiarititat aammalu aningaaseriviit taarsigassarsiarititaasa akilerneqartarneri, aqqutigalugu 

akilerlugit ilinniarnermi taarsigassarsiassanngortinneqarsinnaapput. Affai sinneruttut manna 

konto pingaarnermit ilinniarnermut aningaasartuutinut tapiissutitigut akilerneqassapput. 

 

Oqaasertaliussaq AI2026-mit nutarterlugu ingerlateqqitaavoq.” 

Nr. 58 
Kontomut pingaarnermut 40.02.07 Immikkut ikiorsiissutit, angalanernut aningaasartuutit il.il., 

suliffeqarfiit 

Oqaasertaliussaq nr. 2 tulliuttoq kontumut pingaarnermut uunga maanna oqaasertaliussamut taartitut 

ivertinniarneqarpoq: 

”Nr. 2.  

Naalakkersuisut timmisartortartutut ilinniarnermut timmisartortartutut ilinniartunngornissaq siunertaralugu 

timmisartortartunik isumaqatigiissuteqarsinnaanermut piginnaatinneqarput. 

 

Ukiumut timmisartortartutut ilinniartussat arfinillit tiguneqarsinnaapput. 

 

Timmisartortartutut ilinniartitaanermut aningaasartuutit ilinniartumut ataatsimut 960.000 kr. – 1.150.000  kr.-

t missaaniipput. Aningaasartuutit taakku affai tikillugit konto pingaarneq, 40.02.03 Aningaaserivinnit 



Ilanngussaq 2, Oqaasertaliussat oqaasertaliussanullu nassuiaatit  

taarsigassarsiarititat aammalu aningaaseriviit taarsigassarsiarititaasa akilerneqartarneri, aqqutigalugu 

akilerlugit ilinniarnermi taarsigassarsiassanngortinneqarsinnaapput. Affai sinneruttut matumani 

konto pingaarnermit ilinniarnermut aningaasartuutinut tapiissutitigut akilerneqassapput. 

 

Oqaasertaliussaq AI2026-mit nutarterlugu ingerlateqqitaavoq.” 

Nr. 59 
Kontomut pingaarnermut 40.94.40 Kalaallit Nunaanni Filminstitutti  

Oqaasertaliussat tulliuttut kontumut pingaarnermut uunga ivertinniarneqarput: 

”Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput, taamaattoq annerpaamik ukiumi 

aningaasanut inatsiseqarfiusumi aningaasaliissutit 10 procentii. 

 

Filmiliortarneq pillugu Inatsisartut inatsissaanni nr. 65, 6. december 2024-meersumi § 20, imm. 1 

naapertorlugu, Kalaallit Nunaanni Filminstitutti aningaasanut inatsimmi siunertamut aningaasaliissutinit 

aalajangersarneqartunit aalajangersakkatut aalajangersarneqartut malillugit nunanit allaneersunit Kalaallit 

Nunaanni filmiliornermi aningaasartuutigineqartut 25 procentiinik utertitsisinnaavoq. Imm. 2-mi 

aningaasanut inatsimmi filmiliakkaartunik tapiissutigineqartut qaffasinnerpaaffigisinnaasaannik aamma 

appasinnerpaaffigisinnaasaallu aalajangersarneqarpoq. 

Kalaallit Nunaanni Filminstitutti isumasioqatigalugu annertunerpaaffiit annikinnerpaaffiillu tulliuttunut 

aalajangersarneqarput:  

Annertunerpaaffik:  1.931.000 kr.  

Annikinnerpaaffik:    300.000 kr. ”   

 

Kontomut pingaarnermut 40.94.40 Kalaallit Nunaanni Filminstitutti, nassuiaatit  

Oqaasertaliussat tulliuttut ivertinniarneqarput: 

”Naalakkersuisut ukiumut aningaasanut inatsiseqarfimmut tullermut aningaasanik nuussisinnaanerannik 

tunngavissaqarnerannik, oqaasertaliussat qulakkeerinnipput. Tamanna filminstituttip aallartisarfimmiinnera, 

tapiissuteqarnermullu aaqqissuussanut qinnuteqaatit ingammik ukiuni aallartiffinni amerlassutsikkut 

nikerartartorujussuusinnaanerat eqqarsaatigalugu isigineqassaaq. 

 

Annertunerpaaffiit utertitsisarnermut aningaasaliissutitut missingersuutigineqartunut naapertuuppoq, 

tamannalu filminstituttip ingammik ukiuni aallartisarfimmi appasinnerusumik aningasanik 

annertunerpaaffiliinikkut utertitsiffigineqarsinnaasunik qinnuteqaatip akuerinissaanut periarfissamik 

mattunneqarsinnaanermik aarlerinaateqartoqarneranik naliliineranik tunngavilerneqarpoq. 

 

Aningaasanik minnerpaaffiliineq aningaasat qinnutigineqartut aaqqissuussinermik allaffissornikkut 

ingerlatsinermut sanilliullugu naapertuunnissaannik qulakkeerinissamik siunertaqarpoq. 

 

Oqaasertaliussaq nutaajuvoq.” 

 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoq – Suliassaqarfik 50 – 51 

Nr. 60 

Kontomut pingaarnermut 50.01.20 Aalisarneq Piniarnerlu  

Oqaasertaliussat tulliuttut suliassaqarfimmut uunga ivertinniarneqarput.  

”Naalakkersuisut piginnaatinneqarput kontomi pingaarnermi pineqartumi atuinikinnerunerit ukiup 

aningaasaqarfiusup tullianut nuutsinnissaannut.” 



Ilanngussaq 2, Oqaasertaliussat oqaasertaliussanullu nassuiaatit  

Kontomut pingaarnermut 50.01.20 Aalisarneq Piniarnerlu, nassuiaatit  

Oqaasertaliussanut nassuiaatit tulliuttut ivertinniarneqarput: 

”Oqaasertaliussap qulakkeerpaa, ukiup aningaasaqarfiusup tullianut aningaasanik nuussinissamut 

Naalakkersuisut tunngavissaqarnissaat, tamatumani qulakkeerniarlugu piniarnermi suliniutinut 

aningaasanik illuarneqartunik atuinikinnerussutinik nuussinikkut, aningaasaliissutinik tulluartumik 

atuinissamut.  

Oqaasertaliussaq nutaajuvoq” 

 

Nr. 61 

Siunertamut kontomut 51.03 Nunalerineq  

Oqaasertaliussaq nr. 1-imi oqaaseqatigiit 2 taarserniarneqarput:  

 

Oqaaseqatigiit tulliuttut peerniarneqarput: 

”Nunalerinermut inuussutissarsiutinik siuarsaanissaq pillugu Inatsisartut inatsisaat nr. 28, 23. maj 

2023-meersoq”  

 

Tulliuttumillu taarserniarneqarluni: 

”Aalisarnermut, piniarnermut nunalerinermullu tapiisarneq pillugu Inatsisartut peqqussutaata 

allanngortinneqarnera pillugu Inatsisartut peqqussutaat nr. 11, 20. november 2006-imeersoq” 

 

Oqaaseqatigiit tulliuttut peerniarneqarput: 

”taamaattoq inuussutissarsiutit siuarsaaffiginissaannut inatsimmi erniaritinneqartut atuuttut 

malillugit akiliuteqartitsisoqarluni.  

 

Tulliuttumillu taarserneqarluni: 

”nunalerinermut inuussutissarsiutinik siuarsaanissaq pillugu inatsit qaqugukkulluunniit atuuttoq 

naapertorlugu.” 

 

Oqaasertaliussaq nr. 2-mi oqaaseqatigiit tulliuttut peerniarneqarput:  

”51.03.04 Nunalerinermut Inuussutissarsiutinik Siuarsaaneq”  

 

Oqaasertaliussaq nr. 4-mi oqaaseqatigiit tulliuttut peerniarneqarput:  

”2028-p naaneranut” 

 

Siunertamut kontomut 51.03 Nunalerineq nassuiaatit  

Oqaasertaliussaq nr. 4-mi ataani allassimasoq taarserniarneqarpoq:  

”51.03.04 Nunalerinermik inussutissarsiutip siuarsarnera” 

 

Tulliuttumillu taarserneqarluni: 

” 51.07.05 savaatillit nioqqutissanik pisiortornerminni taarsigassarsiaannut qularnaveeqqutinik 

akiliineq” 

 

Oqaasertaliusseq nr. 5, immikkoortoq 3-mi, ukioq ”2023” taarserniarneqarpoq ”2024”-mik. 

Nr. 62 

Kontomut pingaarnermut 51.07.40 Taarsigassarsiarititat ernialersugaanngitsut 

akilersuutitaqanngitsullu  



Ilanngussaq 2, Oqaasertaliussat oqaasertaliussanullu nassuiaatit  

Kontomi pingaarnermi pineqartumi oqaasertaliussaq tulliuttoq ivertinniarneqarpoq.  

”Naalakkersuisut piginnaatinneqarput kontomi pingaarnermi pineqartumi atuinikinnerunerit ukiup 

aningaasaqarfiusup tullianut nuutsinnissaannut.” 

Kontomut pingaarnermut 51.07.40 Taarsigassarsiarititat ernialersugaanngitsut 

akilersuutitaqanngitsullu, nassuiaat  

Oqaasertaliussanut nassuiaatit tulliuttut ivertinniarneqarput: 

”Oqaasertaliussap qulakkeerpaa, ukiup aningaasaqarfiusup tullianut aningaasanik nuussinissamut 

Naalakkersuisut tunngavissaqarnissaat, tamatumani qulakkeerniarlugu aalisarnermut aamma 

piniarnermut tapiissutit aamma inuussutissarsiorluni umiatsiaaqqanut aningaasanik illuarneqartunik 

atuinikinnerussutinik nuussinikkut, aningaasaliissutinik tulluartumik atuinissamut. 

Oqaasertaliussaq nutaajuvoq.” 
 


